
ლანდშაფტურ ხელოვნებაში პეიზაჟის სიღრმე არის რეალობა და მოითხოვს შესა-

ბამის მიდგომას. პერსპექტივის კანონების გამოყენება სივრცის გამომსახველობის გაძ-

ლიერების, მისი სიღრმის ხაზგასმის, ან პირიქით შემცირების შესაძლებლობას იძლევა. 

სივრცეში პირველი ვიზუალური აღქმა _ ეს საგნების რეალური ზომაა, რომლის 

მიხედვითაც მსჯელობენ თუ რამდენად არის დაშორებული საგანი მნახველიდან. რაც 

შორსაა საგანი დაკვირვების წერტილიდან, მით მცირე ზომის ჩანს. პარალელური ხა-

ზები, რომლებიც მიდიან მნახველიდან ჰორიზონტალურ სიბრტყეში ერთდებიან ჰო-

რიზონტზე, ჩადაბლებულ სიბრტყეზე _ ჰორიზონტის ქვევით, ხოლო ამაღლებულზე 

_ ჰორიზონტის ზევით. ამავე დროს, ვერტიკალური ხაზები პერსპექტივაში რჩებიან 

ვერტიკალური. ამიტომ პარკის ხედებისა და პანორამის ფორმირება დამოკიდებულია 

მნახველის მდებარეობაზე გარემოში. 

რთულ რელიეფზე პარკის ელემენტების პროექტირების დროს გათვალისწინებუ-

ლი უნდა იყოს მათი რეალური და ვიზუალურად შეცვლილი ფორმები და ზომები. 

მაგალითად, ფერდობზე განლაგებული ოვალური ფორმის მოედანი ხედვის ზედა 

წერტილიდან აღიქმება როგორც მრგვალი; ბორცვის თავზე განლაგებული საგნები 

აღიქმებიან უფრო მაღალი და ტანადი; წინა ხედზე განლაგებული დაბალი საგნები 

ფარავენ უკანა ხედის ზომით მაღალ საგნებს.  

სივრცის სიღრმის გადიდების შთაბეჭდილება იქმნება, თუ ხედვის წერტილიდან 

დაშორების მიხედვით განლაგდება ზომაში თანდათანობით შემცირებული საგნები და 

მცირდება მათ შორის მანძილები, ან ბოლოსკენ მცირდება ხედვის სხივის სიგანე. 

ბორცვები და სხვა ამაღლებული ადგილები აღიქმებიან უფრო მაღალი, თუ მათზე 

განლაგებული იქნება ხეები. 

იმ შემთხვევაში, თუ უნდათ დროებით დახურონ პეიზაჟის რომელიმე დეტალი, 

ხოლო შემდეგ გამოაჩინონ ხედვის საუკეთესო წერტილიდან, საკმარისია მნახველის 

წინ განლაგდეს მჭიდრო ხე-ბუჩქოვანი ჯგუფი. წინა ნაწილში განლაგებული მცირე 

სხეული დაფარავს უკან განლაგებულ დიდს. 

ზოგ შემთხვევაში, პირიქით, უნდათ ვიზუალურად შეამცირონ აღქმადი სივრცე. 

ეს მიიღწევა თუ მნახველიდან ბოლოსაკენ თანდათანობით გადიდდება ხედვის სხი-

ვის სიგანე, შუაში მოთავსებული კულისები და მათი რაოდენობა. 

მანძილი მნახველსა და გარკვეულ საგანს შორის ოპტიკურად მცირდება, თუ 

იფარება მათ შორის არსებული სივრცე, რომელსაც არ აძლიერებენ შუალედური კუ-

ლისებით, არამედ წყვეტენ შეძლებისდამაგვარად ნეიტრალურად ისე, რომ არ იყოს 

საგნები სივრცის მასშტაბების შესადარებლად. აღნიშნულ მეთოდს იყენებენ იმ შემ-

თხვევაშიც, როცა უნდათ პარკის სივრცეში შეტანილ იქნეს საზღვრის გარეთ განლაგე-

ბული საგნები და ხედები. ამ დროს პარკის ზომები საერთოდ ილუზიურად დიდდე-

ბა (სურ.1, სურ. 2). 

ჰაეროვანი პერსპექტივა - სივრცეში დაშორების მიხედვით საგნების ფერის ცვალე-

ბადობა ქმნის დაშორების შეგრძნებას, ჰაეროვან სივრცეს. ჰაეროვანი პერსპექტივის 

ეფექტები დამოკიდებულია ჰაერის სისუფთავეზე, მისი დაბინძურების ხარისხზე, 

წყლის ორთქლით გაჯერებულობაზე. ეს მჟღავნდება დაშორების მიხედვით სილუეტე-

ბის სიმკვეთრის და ფერის ცვალებადობაში.  

 

            
 

 

 

 

 

Hლ. რუბცოვს მოყვანილი აქვს დაშორების მიხედვით ფერის ცვალებადობის  

შემდეგი კანონზომიერება: “პეიზაჟის ფერები ყველაზე სუფთა და მკვეთრია მხოლოდ 

საგნებთან უშუალო სიახლოვეს. დაშორების მიხედვით ჰაერის ცისფერი ტონი ადებს 

თავის ელფერს ყოველ ფერს და ცვლის მათ. ჰაეროვანი პერსპექტივის გავლენით 

სხვადასხვა ფერის საგნები განსხვავებულად იცვლიან ფერს: ყვითელი საგნები ხდება 

მომწვანო, ნარინჯისფერი _ ჭუჭყიანი-წითელი და ასე იისფრამდე; ლურჯი ფერი არ 

იცვლება სიღრმის მიხედვით, მხოლოდ მუქდება; მწვანე ფერი დაშორების მიხედვით 

ავლენს ყველა ფერს ლურჯამდე; იგივე ემართება იისფერს, რომელიც დაშორების მი-

ხედვით სწრაფად ქრება. თეთრი ფერი ყველაზე ნაკლებად იცვლება ამიტომ ამ ფერის 

საგნები, განსაკუთრებით მუქ ფონზე, მოჩანს უფრო ახლოს, ვიდრე სინამდვილეშია. 

ძალიან დაშორების შემთხვევაში თეთრი ფერი ხდება მოყვითალო, ნარინჯისფერი ფე-

რით და არა მოცისფრო. ძლიერ განათებულ თოვლი¬ან ზედაპირზე თეთრი საგნები 

ჩრდილის მხარეს ჩანს მოცისფრო, ხოლო განათებულ მხარეს – ღია-ნარინჯისფერი. შა-

ვი ფერი დაშორების მიხედვით ხდება უფრო ღია”.  

სურ. 1. სიგანის, სიმაღლის და სიღრმის 

ხაზური პერსპექტივის აგება 

სურ. 2. პერსპექტივის სიღრმის ცვლილება 

კულისების გამოყენებით: 

1. სიღრმისაკენ კულისების სიმაღლე იზ-

რდება (ამცირებს პერსპექტივას); 

2. სიღრმისაკენ კულისების სიმაღლე 

მცირდება (პერსპექტივა იზრდება); 

 3. ხედვის არის თანდათანობითი შემცი-

რება (პერსპექტივა იზრდება). 

        იმისათვის, რომ შემჩნეულ იქნას სა-

პარკო ნარგაობის ფერის ცვლა შორ (300-

500 მ) და საშუალო (50-70 მ) მანძილზე, 

აუცილებელია ერთდროულად იქნეს და-

ნახული დაშორებული და ახლოს გან-

ლაგებული მცენარეების მასივები და 

ჯგუფები. მათ შორის ფერების შედარება 

საშუალებას იძლევა გამოვლენილ იქნეს 

სივრცის სიღრმის ცვლილება ცივი ფერე-

ბის გაძლიერებისა და მათი მკვეთრი 

საზღვრების შეცვლის  ხარჯზე (სურ. 3). 

          ჰაეროვანი პერსპექტივის კანონე-

ბის გათვალისწინებით მცენარეების ფე-

რისა და ფორმის შერჩევა საშუალებას 

იძლევა მცირე ზომის ტერიტორიებზეც 

კი მიღწეულ იქნას სივრცის სიღრმის მნიშვნელოვანი ცვლილება. ამისათვის ხეები, 

რომლებსაც აქვთ ვარჯის რბილი კონტურები და ფოთლების ცივთან მიახლოვებული 

ფერები, აგრეთვე, ცისფერი და ლურჯი ფერის ყვავილნარები უნდა განთავსდეს ტე-

რიტორიის შორეულ ნაწილში. მუქფოთლიანი მცენარეების დარგვა დაშორებულ ადგი-

ლებში ვიზუალურად გაადიდებს ჩრდილს და შესაბამისად სივრცის შორეულ ხედებს. 

ამ დროს წინა ნაწილში უნდა დაირგოს ღიად შეფერილი ვარჯის მქონე ხეები (ვერ-

ცხლის¬ფერი, ჭრელი, ოქროსფერი). 

Summary 

Perspective is called to visual reduction of subjects from viewer  in accordance with distance. There are 

სურ. 3. პერსპექტივის გადიდება ბოლოში 

ცისფერი ევკალიპტის გამოყენებით (ბათუმის 

ბოტანიკური ბაღი) 

linear and air perspectives. Linear perspective is connected with visual reduction of subjects and shape changing, 

and air- with subjects’ light, emphasis and colors changing in accordance with distance from viewer.  

Application of perspective laws gives opportunity of strengthening of expressiveness, underlining of its 

depth or on the contrary it gives opportunity of reduction. Whilst design of park elements on a complex relief 

their real and visually changed shapes and sizes should be considered. Linear perspective law is applied in 

practice of park building when they want to illusively enlarge or reduce space of the park sight. Air perspective 

effect is depended on air freshness, quality of pollution, steam saturation. It is exposed in changeability of 

silhouette emphasis and colors in accordance with distance. According to air perspective law selection of plants 

color and shape, gives opportunity to achieve significant change of space depth even in small territories.   

Резюме 

Перспективой называется визуальное изменение предметов по мере их удаления от наблюдателя. 

Различают линейную и воздушную перспективу. Линейная перспектива связана со зрительным 

уменьшением величины и изменения формы, а воздушная перспектива – изменением яркости и четкости 

предметов, а также их цвета по мере удаления от точки наблюдения. Использование законов перспективы 

позволяет усилить выразительность пространства,  выявить и подчеркнуть его глубину или, наоборот, 

зрительно сократить. При проектировании парковых элементов на сложном рельефе должны быть учтены 

их реальные и визуально измененные формы и размеры. В практике паркостроения используют законы 

перспективы, когда хотят иллюзорно увеличить или уменьшить видимое пространство.  Эффект 

воздушной перспективы зависит от чистоты воздуха, степени её загрязнённости, от насыщенности 

парами воды. Это проявляется  изменением чёткости и цвета силуэтов по мере их удаления. Подбор цвета 

и формы растений с учётом законов воздушной перспективы дает возможность даже на малых по 

размерам территориях достичь значительное увеличение глубины пространства.  

 

 

       

                        

 


